
ҚҰС ӨСІРУДЕ ЖАРЫҚ РЕЖИМІНІҢ МАҢЫЗЫ

Амантай С., Қаден Д., Сәрсен Ж.

Құс шаруашылығын қарқынды дамытуда өсірілетін құс басының
биоритмологиясын зерттеп, организміне оңтайлы жарық режимін орнатудың
маңызы зор. Жарық режимін сақтауға құс түріне байланысты жылдық энергия
шығынының 20-30% жұмсалады. Сондықтан құс басын өсірудегі жарық режімін
оңтайландыру арқылы өндірісте жұмсалатын тікелей шығындар мөлшерін азайтып,
өндірілетін өнім бірлігінің өзіндік құнын арзандатуға болады.

Бұл бағытта дүниежүзінің құс шаруашылығында үздіксіз зерттеулер
жүргізілуде.  Бүгінгі күнге ең нәтижелі болып табылған «жарықты үзіп түсіру»
режимі болып отыр. Оны қолданудың арқасында тауықтардың тәуліктік жарықпен
сәулелендіру мерзімін 3-3,5 есеге қысқартып, шығындалатын электроэнергия
көлемін кемітуге жол ашылады. Бұл, бір жағынан, үздіксіз жарық түсіріп өсіргенде
организміндегі қажетсіз жылдамдайтын зат алмасуының тежеп, балапандардың
жыныстық жетілу мерзімін ұзартса, екінші жағынан, жарық пен қараңғылықты
алмастыру ритмі ағзаның функционалдық қызметін реттестіріп, үйлестіруге
себептеседі. Сөйтіп, құстың орталық жүйке жүйесі, ішкі бездер қызметі, толық
қанды жыныстық жетілуі мен өнімділігіне және өнім сапасына әсер етеді.

Жер бетіндегі барлық дерлік тіршілік иелері үшін жарық – негізгі уақыт
(мерзім) көрсеткіші және негізгі тіршілік көзі. Оның әсерінің күші сәулелндіру
амплитудасы және оның спектралдық құрамымен айғақталады. Құс өсірудегі жарық
режимінің фотокезең, жарық түсіру, сәулелендіру көзі мен мерзімін организмге
сыртқы орта әсерін синхрондаушы паратиптік факторлары ретінде қарау керек.
Жарық режимін өзгерту арқылы мекиен жұмыртқа салуынының тәуліктік ритмін
өзгертіп, өндіріс жағдайына қарай мерзімін қысқартып не ұзартуға болады [1].

Эволюция барысында құс организмі тәулік бойында жарық пен
қараңғылықтың ауысуына бейімделгендіктен, жарықты үзіп түсіру режимі арқылы
олардың тәуліктік биоритмдеріне әсер етуге болады. Тәулік бойында жарық пен
қараңғылық тең мерзім ауысқандағы жарық режимі ритмикалық не симметриялық
деп аталса, тең болмаған жағдайда аритмичным или асимметричным Жарықты үзіп
беру режимі, бір жағынан, электроэнергияны үнемдеуге бағытталса, екінші
жағынан, мекиен жұмыртқа салу биоритмін реттестіруге әсер етеді.

Құс шаруашылығында көбінеки тәулік бойы жарықты үзбей түсіріп, мекиен
жасы өсіп, жұмыртқалау кезеңіне қарай ұзартылады. Осы мәселе бойынша
жүргізілген зерттеулер үзіп түсірлген жарықтың мекиен организмнің биоритмдеріне
оңтайлы әсер етіп, жұмыртқалағыштығын арттырып, жұмыртқа сапасын
жақсартатынын көрсетеді. Бірақ қалай болғанда да жарық түсіру режимі құстың
дағдыланған 24-сағаттық тәуліктік биоритміне негізделуі қажет. Осы мерзімде құс
қораларын жасанды сәулелендірілетін жағдайда үзіп жарық түсіру режимінің
қажеттігі байқалады  [2].

Тәуліктік фотокезеңнің ұзартылуы мекиен жұмыртқалағыштығын арттырса,
қысқартылуы балапан басының сақталуына ықпал етеді. Бұл үзіп жарық түсіру



режимін қолдануды әр жағдайда нақтылы қарастырып, құс организмнің
биоритмдерімен сәйкестендіріп қолдану қажеттігін көрсетеді. Мысалы, мекиендерге
тәулік бойы жарық (Ж) пен қараңғылық (Қ) мерзімін  сағат бойынша 3Ж : 3Қ немесе
4Ж : 4Қ режімінде қолдану жұмыртқалағыштығын төмендетсе, 2Ж : 2Қ нмесе 2Ж :
4Қ режімінде қолдану оған кері әсер етпеген. Жұмыртқалағыш мекиендер өсіргенде
тіпті қараңғылық мерзімін ұзартатын 3Ж : 2Қ : 3Ж : 16Қ немесе 3Ж : 2Қ: 4Ж : 15Қ
асимметриялық жарық режимдері де қолдану мекиен биологиялық ритміне
қараңғылықтың демонотониздаушы әсерін арттыруынан туындауы мүмкін деген
болжам бар.

Құс өсірудегі жарық режимін тіпті қысқартып (1 сағаттан кем) қолдануда
зертелуде: бройлерді өсіруде тәулік бойы жарық түсіргеннен 40 минут Ж : 80 минут
Қ; 15 минут Ж : 90 минут Қ жарық пен қараңғылықты ауыстыру режимі тиімді
нәтижелер берген. Жарық түсіру мерзімінің мұндай қысқалығы құс организмнің
әсерлі фазасының диссоциациялануынан олардың мінез-құлқы мен физиологиялық
функцияларын атқаруына өзгерістер енгізеді. Қараңғылықтың эпифиз белсенділігін
төмендетуі организм биоритмдеріне әсерін тигізеді.

Тіпті кейбір зерттеулер агемералды леп аталатын 24-сағаттық тәуліктік
мерзімнен тыс 26-, 28-, 30-сағаттық жарық пен қараңғылықты ауыстыру ритмін де
зерттегенде, олардың құс эволюциялық бейімделеген тәуліктік ритмінің ұзартылуы
олардың жұмыртқаларының салмағын арттырып, жұмыртқа қабығын
қалыңдатқанмен жалпы жұмыртқалығыштығын азайтатынын көрсетті. Сол секілді
құсты сәулелендіретін жарық түсіру көзі мен күшін өзгерту арқылы импульсті
жарықта өсіру де зерттелуде.

Қалай болғанда да құс өсірудегі жарық режимі мен мерзімі, жарық пен
қараңғылық кезеңдерінің алмастырылуы, құстың эволюциялық бейімделген,
қоршаған орта мен тәулік мерзіміндегі тіршілігінің бағыт-бағдарын сақтап, қатты
стресске душар болмайтындай шекараларда пайдаланулары керек. Ол үшін
жұмыртқалағыш мекиендерге 10-нан 50-70 люкс, бройлер баландарға, негізгі өсіру
кезеңінде, 20-25 люкс болып, біртіндеп 5-6 люкс деңгейіне түсірілуі керек. Жоғары
жарық деңгейі балапан басының сақталуы мен салмақ қосуына кедергі келтірсе,
төмен деңгейі қан сары суындағы аминқышқылдар мөлшерін молайтып, зат
алмасуын жақсарту арқылы тірілей салмақ қосуын арттырған [3].

Жарықтың төменгі деңгейі құстың сенсорлық ақпаратының азайуынан
организм тіршілігнің биоритм кезеңдерінің десинхронизациялануыиан адекватты
энергия жұмсалу жүйесін бұзатын болса, жарықтандыруды 500 люкске дейін
күшейтіп импульстендіру олардың циркадтық ритмін синхрондауы да мүмкін.
Сондықтан өсірілетін құстың эндогенндік циркадтық ритмін қысқартуға
бағытталған сұрыптаулар жүргізу қажеттігі негізделеді.  Бұл өсірілетін құстың бұл
бағыттағы генотиптік бірқалыптылық топтарын құрастырып, өсіру технологиясын
оңтайландырып, өнімділігін арттыруға жол ашылар еді.

Қорытындылай келе жарық режимін оңтайландыру арқылы, бір жағынан,
жұмсалатын энергия шығыны 30-45% азайтылып, екінші жағынан, өсірілетін құс
басының сақталуы мен өнімділігі арттырылады: 1000 дана жұмыртқаға жұмсалатын
азық шығыны 10-12% кеміп, инкубациялық жұмыртқа саны 6-7%, ал тағамдық
жұмыртқа саны 8-10 артады.

